
INTERVIEW

Alma MekiĆ-ABAZOVIĆ

Kraj mjeseca maja u Kantonalnoj Bolni-
ci Zenica je obilježen svečanim otvorenjem 
Odjela za radioterapiju pri Službi za onko-
logiju i hematologiju. Ovaj projekat, koji je 
od izuzetnog značaja za KBZ, ali i cijelu re-
giju i BiH, realiziran je iz sredstava koja su 
osigurali talijanska regija Piemonte putem 
svoje fondacije “Sao Paolo” u iznosu od 
1,5 miliona eura i Vlada ZDK u iznosu od 
1.323.336 KM. O projektu, potrebi osnivanja 
ovog Odjela i drugim značajnim pitanjima 
razgovarali smo sa prim.dr.sci.med. Almom 
Mekić - Abazović, načelnicom Službe za on-
kologiju, hematologiju i radioterapiju. 

Molim Vas da našim čitaoci-
ma kratko pojasnite šta je to 

radioterapija, u kojem stadiju oboljenja 
joj se pristupa i koji je u medicinskim 
analizama zabilježen postotak izlječenja 
ovom metodom?

Radioterapija je metoda liječenja koja 
upotrebljava prodorne snopove ionizirajućih 
zraka koje izazivaju uništenja bolesnog tki-
va. Liječenje zračenjem najčešće se provodi 
pet puta sedmično, kroz nekoliko sedmica. 
Glavni razlog za dugo trajanje liječenja (5-6 
sedmica, pa i više) jest potreba planiranja 
terapije na taj način da se željenom dozom 
ozrači tumor, ali da se istovremeno na naj-
manju moguću mjeru svede oštećenje okol-
nog zdravog tkiva.

Za vrijeme zračenja bolesnik mirno leži. 
Pri zračenju se ne čuje i ne vidi ništa, a naj-
češće se i ništa ne osjeća. Neki bolesnici 
navode da osjećaju toplinu ili mravinjanje u 
dijelu tijela koji se zrači, ali pri tome ne smije 
biti neugodna osjećaja.

Pretrage krvne slike, posebice vrijednosti 
leukocita i trombocita, vrlo su važne i obav-
ljaju se barem jednom sedmično do deset 
dana. Zračenje nekih regija može u znatnijoj 
mjeri djelovati na sposobnost koštane srži 
da proizvodi leukocite i trombocite. Popratni 

Spremni smo 
i za pacijente 
iz drugih 
kantona

učinci zračenja mogu biti neugodni, ali uz pa-
žljivo i precizno planiranje i provođenje terapi-
je po pravilima i preporukama, najčešće nisu 
ozbiljni. Obično se javljaju u drugoj polovici 
trajanja liječenja i nestaju nekoliko sedmica po 
završetku (rane reakcije na zračenje).

Radioterapija se može koristiti preo-
perativno, intraoperativno i postope-
rativno.

Preoperativna radioterapija 
dovodi do „down staginga“- 
smanjenja tumora, poštednog 
operativnog zahvata i boljih 
rezultata.

Do sada su 
pacijenti iz-

Zen ičko-dobo jskog 
kantona liječenje radi-
oterapijom mogli dobiti 
jedino u kliničkim cen-
trima Tuzle i Sarajeva, 
što je iziskivalo dodatne 
finansijske troškove i 
napor. Koji je trenutno 
broj pacijenata Kantonal-
ne bolnice Zenica, koji 
će puštanjem u rad 
ovog Odjela dobiti lak-
še i brže liječenje?

Na Službi za onkologiju, hematologiju i radioterapiju u 
Kantonalnoj bolnici Zenica zračenjem će biti tretirani karci-
nomi dojke, pluća, probavnog sistema, urotrakta, a bit će obu-
hvaćena i kompletna palijativna iradijacija. Već smo počeli 
preusmjeravati pacijente koji su do sada ove tretmane dobijali 
u kliničkim centrima Sarajeva i Tuzle, a Odjel za radiotera-
piju Kantonalne bolnice Zenica će svoje usluge u budućnosti 
pružati i pacijentima iz drugih kantona FBiH.

„

“

Trenutno preusmjeravamo pacijente 
iz kliničkih centara Sarajevo i Tuzla pre-
ma Službi za onkologiju, hematologiju i 
radioterapiju Kantonalne bolnice Zenica. 
Biće pokriveno oko 60% potrebe za ovom 
vrstom liječenja u kantonu. Zračit ćemo 
karcinome dojke, pluća, probavnog si-
stema, urotrakta i obuhvatit ćemo i kom-
pletnu palijativnu iradijaciju.

Uvođenje novih metoda i 
sofisticirane, izuzetno sku-

pe tehnologije, neophodno je da prati i 
osposobljen stručan kadar. Da li su za-
posleni na ovom Odjelu prošli specijali-
ziranu obuku kako bi sinhornizacijom 
tehnologija i ljudskog faktora pacijenti-
ma bilo osigurano najsigurnije i najkva-
litetnije liječenje?

Od osoblja imamo dvije doktorice 
koje su radijacijski onkolozi, tri fizičara, 
dva radijacijska inžinjera, pet medicinskih 
sestra i administratora.

Svi su prošli edukaciju u Torinu i Tuzli, 
a koja je neophodna ovoj tercijernoj gra-
ni medicine pri rukovanju sofisticiranom 
opremom, i u obezbjeđenju što kvalitetnijeg 
i efikasnijeg liječenja onkoloških pacijenata. 

Da li će Odjel za radioterapiju 
Kantonalne bolnice Zenica 

osiguravati liječenje i za pacijente drugih 
kantona FBiH? 

Odjel za radioterapiju Kantonalne bolni-
ce Zenica će svoje usluge pružati i pacijen-
tima iz drugih kantona FBiH.

Za kraj bih da napomenem da, zbog 
nedovoljne informiranosti, kod pacijenata 
često postoji dodatna doza straha kada je u 
pitanju pristupanje liječenju medotom radi-
oterapije. Postoji mnogo predrasuda veza-
nih uz radioterapijski tretman, a zbog kojih 
pacijenti ni u kom slučaju ne bi trebali biti 
zabrinuti. Navest ću najčešće:

da bolesnici zrače nakon terapije,
da su bolesnici koji se zrače stoga opasni, 
pa se ne smiju približavati svojim ukuća-
nima, da ne smiju sušiti kosu fenom, da 
zračenje uzrokuje plikove na koži, da bo-
lesnici koji se zrače ne smiju peglati veš, što 
naravno nije tačno. Osobe podvrgnute 
ovom tretmanu, kao i njihove porodice 
i okolina, moraju znati da pacijenti NISU 
opasni za okolinu i ne sadrže radioaktiv-
ne supstance. Mogu se neometano ba-
viti svojim svakodnevnim aktivnostima, 
potrebno im je samo obezbijediti više 
sna i kvalitetnu ishranu.

NAJJEFTINIJE 
FOTOGRAFIJE U GRADU !!!

Poslovnica1: Biznis centar Aksa 
Radno vrijeme od 8 do 19 h

subotom od 8 do 16 h

U sklopu redov-
nih posjeta koje na-
čelnik općine Tešanj 
obavlja kako bi se 
što bolje upoznao 
sa stanjem privrede 
u Tešnju, ovaj put 
je obišao firmu za 
proizvodnju stolarije 
Salkić i firmu OAZA, 
prvu tešanjsku vodu koja je dobila 
zlatnu medalju za kvalitet u Ame-
rici. Tokom razgovora, privrednici 
su Općinskog načelnika informi-
sali o trenutnim aktivnostima, ali i 
planovima za naredni period. “Fir-
ma Salkić je još jedan pozitivan 
primjer uspješnog porodičnog 
biznisa, koja je postigla sjajan 

Posjeta firmama Salkić i Oaza

uspjeh u tehnološkom smislu i 
svojom kvalitetom zauzima po-
sebno mjesto na tržištu”, kazao 
je Općinski načelnik Fuad Šišić, 
te dalje istakao kako je Tešanjski 
kiseljak OAZA izvoz  koji je svo-
jom kvalitetom na najbolji način 
promovirao svoju sredinu, ali i 
cijelu zemlju. 

Zahvaljujući do-
nacijama BiH pred-
stavništva rovinjske 
kompanije TDR, i 
jedne Zeničanke koja 
je željela ostati ano-
nimna, u JU Dom–
porodica uređene su 
dvije dječije porodice 
i dio odjela za bebe, 
te popravljen dio 
fasade zgrade. „Mi 
smo prije mjesec 
dana dobili donaciju TDR d.o.o. 
Sarajevo u visini od 25.000 i oci-
jenili da je neophodno poboljšati 
uslove života ove djece u „poro-
dicama“, kako ih mi nazivamo. 
Prozori na ustanovi su stari 30 

Donacije za Dom -porodicu

godina, što pogoršava uvjete u 
zimskom periodu. Ovim donacija-
ma će 24 djece živjeti u boljem i, 
u svakom smislu, toplijem okru-
ženju“, kazao je Branko Dilber, 
direktor JU Dom-porodica. 

Grupa učenika Katoličkog školskog centra 
“Sveti Pavao” proteklu godinu dana imala je pri-
liku upoznati se sa fotografijom i steći konkretna 
i korisna znanja za ovaj hobi. Predavanja koja su 
pohađali pružila su im korisna teoretska znanja o 
fotografiji, a obuhvatila su i praktični dio (studio, 
režirana fotografija, arhitektonska, dokumen-
tarna, itd.). Radom u sekciji stekli su dovoljno 
znanja i materijala koje su poželjeli podijeliti sa 

Izložba fotografija “Creative shooting” tima
javnošću, pa su tako krajem mjeseca maja orga-
nizirali izložbu u gornjem foajeu Bosanskog na-
rodnog pozorišta u Zenici. Veliki broj posjetilaca 
imao je priliku uživati u odličnim radovima ovih 
mladih talentiranih ljudi. Pod vodstvom mento-
rice Mr. Majde Turkić, učenici Martina Babić, 
Doris Bilić, Vanja Ðukić, Karlo Kolar, Reita Lalić, 
Stefan Obradović, Petar Obradović, i Ines Sma-
ilbegović svojoj grupi su dali ime “Creative sho-

oting”, i poručuju da im je izložba dala dodatni 
motiv da i u budućnosti nastave napredovati u 
svijetu fotografije. 

Sunčanog tride-
setog majskog dana 
održana je još jedna 
velika proslava rođen-
dana škole koja nosi 
ime po bosansko-
hercegovačkom knji-
ževniku i akademiku 
- Skenderu Kulenovi-
ću. Priredba koju su učenici sa 
osobljem ove poznate zeničke 
odgojno-obrazovne ustanove 

pripremili održana je u školskom 
holu, pred velikim brojem kolega 
đaka, prosvjetnih radnika, rod-
bine i prijatelja škole.  Odmah 
nakon što su učenici voditelji 
programa poželili dobrodošli-
cu svojim gostima, započeo je  
program sa mnogo pjesme i ple-
sa jer, kažu učenici, rođendani 

UČENICI KOJIMA SU URUČENA PRIZNANJA ZA DAN ŠKOLE
Učenicom generacije je proglašena Emina Softić, sportistkinjom generacije Šejla Hamzić, a 
sportistom generacije Ernes Mešinović.
Muhamed Pašalić, Ajla Cerić i Lamija Bolić za osvojeno I mjesto na Općinskom i kantonalnom 
takmičenju iz znanja o minama.
Ilma Kablar, za  osvojeno treće mjesto na međunarodnom takmičenju Mali princ
Emir Bakunić i Omar Selimović za osvojeno I mjesto na Kantonalnoj smotri mladih tehničara.
Amila Avdić, Lejla Komarac i Rijad Baručija za postignute dobre rezultate na Federalnom 
takmičenju u atletici.
Vanesa Ibraković, za osvojeno I mjesto na Federalnom takmičenju muzičara.
Šejla Hamzić, kapiten ženske košarkaške ekipe, za osvojeno II mjesto na općinskom takmi-
čenju.
Adin Begić i Azur Mahmić, za izvrsno fudbalsko umijeće pokazano na takmičenju ŽOGARIJA, 
održanom u organizaciji Media Šport iz Ljubljane.
Nudžejma Ismić i Naida Huseinspahić, za osvojeno II i III mjesto u karateu.
Emir Bakunić, za učešće na Kantonalnom takmičenju iz fizike.
Azra Prcić i Hibetullah Awad, za osvojeno I mjesto na konkursu Naše riječi iz likovnih i literarnih 
radova.
Merima Helja, Ajdina Neziri i Rijad Baručija dobili su posebne diplome za odlične ocjene iz 
svih nastavnih predmeta od I do VIII razreda.

Nastavnici koji su dobili Priznanja za 40 godina uspješnog odgojno-obrazovnog rada: 
Enver Jahić, Aziz Kevelj i Nađa Milivojević.

Svečano 
obilježen 
Dan škole 
Skender 
Kulenović

se tako i proslavljaju. 
Uslijedili su veseli hor-
ski, recitatorski, dram-
ski i plesni nastupi, te 
dodjele priznanja za 
učenike koji su posti-
gli izvanredne rezulta-
te na takmičenjima iz 
oblasti učenja, spor ta, 

i raznih vannastavnih aktivnosti. 
Prizanja su također dodijeljena i 
onim nastavnicima koji su već 

40 godina posvećeni  odgojno-
obrazovnom radu u ovoj školi. 

Direktorica Amra Babić u 
svom obraćanju koje je pretho-
dilo uručenju ovih priznanja je 
naglasila kako sve škole postoje 
da bi služile humanosti, razvijale 
uzajamno razumijevanje za svu 
djecu, podučavale poštovanju 
života, učenju toleranciji, odgo-
vornnosti i humanosti, te da se 
svi uposlenici OŠ Skender Kule-
nović sa jednakom odgovorno-
šću pristupaju ispunjenju ovih 
zadaća i osbosobljavanju svojih 
učenika za dalje obrazovanje, 
život i rad. Kako svečanosti nisu 
bili u prilici prisustvovati mi-

nistrica obrazova-
nja, nauke, kulture 
i spor ta ZDK, gđa 
Bernadeta Galijaše-
vić i Premijer Zenič-
ko-dobojskog kan-
tona, gosp. Fikret 
Plevljak, direktorica 
Babić je prenijela 
njihove pozdrave i 

čestitke, kao i iskreno 
žaljenje što su ih duž-
nosti i priroda posla 
koja ne dozvoljava od-
laganje obaveza sprije-
čili da uživaju u proslavi 
ovog, za školu navažni-
jeg dana.

PROIZVODNJA
I UGRADNJA

PRODAJA 
KOMPONENTI
ZA ROLETNE

PVC i ALU
klupice

za prozoreRolo komarnik

Obratite nam se sa povjerenjem i
uvjerite se u na{u poslovnost i kvalitet!

POTREBNI DISTRIBUTERI NA TERITORIJI BiH

ROLETNI
NOVO!!!

� Vanjske aluminijske roletne
� PVC nadgradne roletne
� Komarnici
� PVC i ALU prozorske klupice

VR[IMO DOSTAVU 
NA[IM VOZILIMA

Bulevar Kralja Tvrtka I bb,
Tel. 032 444 570, 444 571 

Fax. 032 244 823

Načelnik općine Zenica Huse-
jin Smajlović i ove godine priredio 
je prijem za zeničke učenike koji 
su sve razrede srednje škole za-
vršili odličnim uspjehom. Od uku-
pno 1.089 maturanata iz 11 sred-
njih škola u školskoj 20011/12. 
godini, njih 87 su tokom školo-
vanja zabilježili ovaj uspjeh i tako 
se “oslobodili” polaganja mature. 
Osim lijepih želja upućenih mladim 

Zenički odlikaši kod Načelnika 

odlikašima da jednako uspješno 
nastave školovanje na visoko-
obrazovnim ustanovama, te da 
imaju puno sreće u životu, uručen 
je i poklon - prigodna knjiga i jed-
nokratna novčana pomoć u iznosu 
od po 100 KM. Načelnik Smajlović 
je poručio odlikašima da je pred 
njima budućnost, te da je na njima 
da “doprinesete izgradnjih boljeg 
svijeta, a i našeg grada”. 

Europski pokret 
u BiH je na svojoj 
redovnoj sjednici 
imenovao novog 
Koordinatora za rad 
s mladima u BiH. 
Jednoglasnom od-
lukom Upravnog 
odbora imenovan 
je Damir Jukić iz 
Žepča, koji je jedan 
od osnivača Europ-
skog pokreta u BiH, certificirani 
službenik za mlade. Trenutno je 
zaposlen kao savjetnik načelnika 
općine Žepče, a obnaša i dužnost 

Izabran koordinator 
Europskog pokreta za mlade

člana Predsjedniš-
tva HDZ BiH. Novi 
koordinator Jukić je 
nakon imenovanja 
najavio u nared-
nom periodu brojne 
projekte u domenu 
rada s mladima u 
kojima će biti uklju-
čene brojne srednje 
škole u BiH, s po-
sebnim naglaskom 

na podizanje svijesti kod mladih 
o značaju europskih intergracija i 
širenju pozitivnih praksi u radu s 
mladima.

U Sali Općinskog vijeća Tešanj 
upriličena je dodjela čekova za deset 
projekata neformalnih grupa mladih 
koji su odobreni putem Omladinske 
banke. To su projekti: Ljetnja škola 
košarke za djevojčice, Pješačka sta-
za kraj rijeke Usore, Poligon malih 
sportova Jelah Polje, Omladinski 
dom, Sportskim aktivnostima protiv 
socijalne isključenosti djece u rural-
nim sredinama, Pravljenje dječijeg 
igrališta i sanacija dijela   zaštitne 
ograde, Izgradnja sportskih terena, 
Sportom protiv poroka, Izgradnja 
ljetnjikovca na Katinom Brijegu, 
Sportski teren Bukva 2. “Sretan 

Dodijeljeni čekovi za projekte 
Omladinske banke

sam što je opredjeljenje mladih ljudi 
sa područja općine Tešanj da sami 
doprinose razvoju svoje sredine, 
ne čekajući da neko drugi rješava 
njihove probleme. Do sada se ovo 
pokazalo kao jedan veoma koristan i 
uspješan projekat koji će biti nastav-
ljen i u narednom periodu”,  kazao 
je Općinski načelnik Fuad Šišić. 
Ove godine iz budžeta Općine Te-
šanj i Fondacije MOZAIK, a putem 
Omladinske banke obezbjeđeno je 
34.248,00 KM. Program Omladin-
ske banke ima za cilj da poveća 
učešće mladih u razvoju lokalnih 
zajednica kroz aktivnu ulogu u pro-

cesima donošenja od-
luka, te pružanje podrš-
ke aktivnostima mladih 
u njihovim zajednicama 
kroz dodjelu bespovrat-
nih novčanih sredstava 
projektima neformalnih 
grupa mladih. 

YEP Mobilna jedinica „Svi na 
posao“, a u sklopu Projekta zapo-
šljavanja mladih YEP organizovao 
je u Kaknju mini sajam zapošlja-
vanja. Svi posjetitelji sajma bili 
su u prilici aplicirati na otvorena 
radna mjesta lokalnih poslodava-
ca, te prisustvovati edukativnim 
radionicama koje će im olakšati 
potragu za poslom i integraci-

Svi na posao

ju na savremeno tržište rada. U 
prostorijama Omladinskog centra 
Kakanj održana je i edukativna ra-
dionica za učenike i studente na 
temu „Kako i gdje tražiti posao“.

Proslava godine učenja i dobrih rezultata svih učenika

P roslava koja 
je organizi-
rana u povo-

du 62. rođendana 
zeničke Osnovne 
škole Musa Ćazim 
Ćatić u potpunosti 
je bila posvećena 
učenicima i njiho-
vim uspjesima u 
ovoj školskoj go-
dini. Svečanost je 
održana u školskoj 
sali za tjelesni odgoj, do po-
sljednjeg mjesta ispunjenoj ško-
larcima, rodbinom djece i pri-
jateljima škole. Uvodni pozdrav 
prisutnima uputili su voditelji 
programa, učenici Belma i Be-
njamin, nakon čega su učenici 
IIId razreda plesnom tačkom uz 
pjesmu “Kako rastu djeca” po-
kazali kako se to raste uz ples i 
pjesmu. Uslijedili su recitatorski 
nastupi uz pjesme “Moja do-
movina” i “Jednoj bogatašici”, 

a da i sami znaju pisati izvan-
rednu poeziju pokazali su nam 
Hana Hasanbegović, Amina Ba-
šić i Samed Topalović. Učenici 
OŠ Musa Ćazim Ćatić, kojih je 
ukupno upisano 938 su i u ovoj, 
školskoj 2011/2012.godini, po-
kazali da predan rad i zalaganje 
zaposlenih u ovoj odgojno-obra-
zovnoj ustanovi itekako daju 
vidljive rezultate, čemu najbolje 
svjedoči veliki broj učenika koji 
su predstavljali školu na općin-
skim, kantonalnim, ali i federal-

nim takmičenjima. 
Upravo te činjenice 
je u svom obraća-
nju iznijela direk-
torica gđa Amna 
Sofić, koja je još 
jednom naglasila 
kako su “zvijezde” 
ove priredbe, ali i 
svakog dana pro-
vedenog u školi, 
mališani i njihovi 
rast i učenje. Uz 

poruku kako samo vrijedan rad 
i predanost pozivu mogu uroditi 
plodom i pružiti mališanima ško-
lovanje i odrastanje kakvo zaslu-
žuju, direktorica Sofić je poru-
čila kako je ova priredba samo 
jedna u nizu proslava koje će za 
kraj ove školske godine biti or-
ganizirane, te se prisutnima još 
jednom zahvalila što su sa njima 
došli podijeliti sreću i slavlje nad 
postignutim rezultatima u ovoj 
školskoj godini. Priredba se na-

stavila u pjesmi, 
plesu i dobrom 
raspoloženju, pa 
su gosti barem 
za to vrijeme, 
pod pljuskom 
talenata, dječijih 
osmijeha i vese-
lja barem za vri-
jeme trajanja ove 
priredbe zabora-
vili na svakod-
nevnicu i kišne 
oblake koji su na 
taj dan uporno 
prkosili proljeću.

Hana se predstavila pjesmom Da sam ja ministar, a Amina 
pjesmom Zenica, koja joj je već donijela priznanje i nagradu

Tačkom Dječak plače poručili su nam kako je uredu da 
i veliki i mali, kada su tužni i kada ih nešto boli, plaču

Učenici IVb razveselili su sve prisutne pjesmom “Ko-ko”

IIb pripremio je zanimljivu tačku uz zvukove sa McDonaldove farme

IVd razred potrudio se da na kreativan način predstavi “Najljepše bajke svijeta”
Amna Sofić, direktorica

“Šubi, dubi, dubi”, IIId

Projekt </MENTOR> finansiran je od strane Evropske Unije 
u iznosu od 499.998 eura. 

Implementator projekta - Agencija za ekonomski razvoj  
ZEDA Zenica, a partner u projektu je regionalna razvo-
jna agencija REZ.

Predviđeno trajanje projekta - 24 mjeseca (1.oktobar 
2010. – 1.oktobar 2012.). 

Mjesto implementacije projekta - područje cijele BiH, sa 
fokusom na regiju Centralna BiH, odnosno općine: Bu-
gojno, Busovača, Doboj Jug, Donji Vakuf, Gornji Vakuf/
Uskoplje, Kakanj, Maglaj, Novi Travnik, Teslić, Tešanj, 
Travnik, Usora, Vitez, Zavidovići, Zenica i Žepče.

Opći cilj projekta - stvaranje uvjeta za uvođenje mod-
ernih proizvodnih tehnologija, ekonomije temeljene na 
znanju koja podstiće razvoj malih i srednjih poduzeća 
te kreiranje novih radnih mjesta u sektoru drvoprerade.

Project </MENTOR>
(Modern Economy through New Technology-Oriented Research)

Specifični cilj projekta - povećanje konkurentnosti bh. 
proizvoda od drveta na domaćem i stranom tržištu kako 
kroz certifikaciju tako i nizom edukativnih aktivnosti za 
prevrednike, studijska putovanja i sl.

Očekivani rezultati projekta:
1.	Laboratorija – utemeljena, akreditirana i operativna 

do kraja projekta
2.	 Institut za certificiranje – utemeljen i operativan
3.	Prostor za smještaj MSP-a - operativan
4.	Baza znanja - utemeljena i operativna
5.	„One stop shop“ paket usluga za inovatore - ute-

meljen i ponuđen
6.	Tehnološki park - internacionaliziran putem po-

slovnih veza za sličnim stranim institucijama.

„ Ova publikacija je urađena uz pomoć Evropske Unije. Sadržaj ove publikacije je isključiva odgovornost 
Agencije za ekonomski razvoj ZEDA Zenica  i ni u kom slučaju ne predstavlja stanovišta  Evropske Unije.“

Evropska Unija je krajem septembra 2010. 
godine, u okviru šestog javnog poziva Dele-
gacije EU u BiH za podršku ekonomskom 
razvoju, dodijelila grant Agenciji ZEDA za im-
plementaciju projekta </MENTOR> (Modern 
Economy through New Technology-Oriented 
Research). Ukupna vrijednost investicije je 
499 998 eura, od čega je Evropska Unija osi-
gurala 80 odsto, dok će preostali dio finan-
sirati Agencija ZEDA i REZ Agencija. Prema 
pravilima finansijera, obaveza Agencije ZEDA 
i partnera REZ Agencije je učešće implemen-
tatora projekta po pravilima EU u iznosu od 

</MENTOR> - OD IDEJE DO REALIZACIJE

15-20 odsto ukupne vrijednosti projekta. Fe-
deralno ministrastvo razvoja, poduzetništva 
i obrta je do sada sufinansiralo projekat sa 
iznosom od 39.000 KM i 40.000 KM od  Vla-
de ZE-DO kantona - Ministarstva za privredu. 
I Općina Zenica, direktnim finansiranjem rada 
Agencije ZEDA kao i ulaganjem oko milion 
KM u adaptaciju objekta TechnoPark-a, prak-
tično je do sada najvažniji sufinansijer ovog 
značajnog projekta. Osnovni cilj projekta jeste 
poboljšanje konkurentnosti bh. firmi iz oblasti 
drvoprerade na domaćem i stranom tržištu 
kroz certificiranje proizvoda. Specifični cilje-

vi projekta su uvođenje moderne tehnologije, 
ekonomije temeljene na znanju i unapređenje 
proizvodnih tehnika u malim i srednjim predu-
zećima. Ciljne grupe su mala i srednja podu-
zeća i istraživačke organizacije, dok su krajnji 
korisnici projekta mala i srednja poduzeća iz 
drvoprerađivačkog sektora u regiji Centralna 
Bosna, ostala poduzeća u lancu snabdijeva-
nja, te cijela društvena zajednica kroz pove-
ćano zapošljavanje.

Formiranje Projektnog odbora
Prvi korak u realizaciji ovog zahtjevnog 

zadatka bilo je formiranje Projektnog odbo-
ra zaduženog za usmjeravanje i koordinaciju 
aktivnisti na realizaciji postavljenih ciljeva, 
a njegov prvi sastanak održan je u januaru 
2011. godine. Konkretno, zadatak projektnog 
odbora će biti donošenje plana rada u skladu 
sa odobrenim aktivnostima, uvažavajući činje-
nicu da je to jedna od prvih faza uspostave 
TechnoParka Zenica kao konačnog cilja. Čla-
novi projektnog odbora su predstavnici insti-
tucija osnivača TechnoPark-a Zenica, koje su 
direktno uključene u implementaciju projekta 
</MENTOR> -  agencije ZEDA i REZ, Općina 
Zenica, Univerzitet u Zenici te Ministarstvo za 
privredu ZDK. Pomenuto m sastanku je pri-
sustvao je i načelnik Općine Zenica Husejin 
Smajlović koji je iskazao spremnost za svaki 
vid podrške projekta.  Na seminaru u Zenici predstavnici 26 firmi

Preko milion maraka za razvoj 
drvoprerađivačkog sektora  u BiH  

Treninzi i savjetovanja  
u Zenici, Žepču i Zavidovićima

U vremenu koje je uslijedilo, privrednici-
ma je ponuđen širok spektar raznih vidova 
podrške. Prije svega, kreirana je baza poda-
taka sa pregledom svih subjekata koji djeluju 
u drvoprerađivačkom sektoru u oblastima: 
razvoja, istraživanja, konsultanskih usluga, 
uvođenja standarda i sl. koja je krajem aprila 
2011. godine stavljena na raspolaganje za-
interesiranim subjektima putem web stranica 
agencija ZEDA i REZ. Važno je spomenuti da 
će ova baza subjekata biti kontinuirano ažuri-
rana kako bi bila efikasan servis privrednim i 
drugim subjektima. 

U sklopu ovog bloka projektnih aktivnosti, 
zajedničkog naziva “Prijenos znanja, savjetova-
nje i treninzi” održano je i niz edukativnih trenin-
ga i seminara u organizaciji razvojnih agencija, 
implementatora projekta. U Zenici je, sredinom 
juna prošle godine, seminar pod nazivom “Teh-
nike prodaje – Prodajne vještine“ okupio pred-
stavnike 26 firmi koje u poslovnim strategijama 
i planu imaju unapređenje tehnike prodaje i 
poboljšanje odnosa sa kupcima s ciljem pove-
ćanja obima prodaje. Cilj ovog seminara bio je 
upoznati polaznike s poslovnom koncepcijom 
uspješne prodaje, te sticanje temeljnih znanja i 
vještina o načinima uspješne prodaje u pojedi-
nim privrednim djelatnostima. Predavač na se-
minaru je bila Mensura Sušić, certificirani tre-
ner i konsultant sa bogatim iskustvom u oblasti 
marketinga i prodaje.

Zavidovički seminar koji je upriličen u pro-
storijama Poslovnog inkubatora, a na temu ”CE 
označavanje kao preduslov za izvoz u Evrop-
sku Uniju” predstavio je učesnicima procedu-
re i način dobijanja “CE” znaka na proizvodu. 
Seminaru, koji je bio namijenjen preduzećima 
iz oblasti drvoprerade, proizvođačima građe-
vinske stolarije, namještaja, montažnih kuća 

i slično, prisustvalo je 
20 predstavnika iz 15 
firmi sa područja op-
ćina Maglaj, Zavidovići 
i Žepče, a predavač 
na radionici bio je Zo-
ran Gackić istaknuti 
bh. stručnjak u oblasti 
“CE“ označavanja 

Osim Zenice i Za-
vidovića, održan je i 
seminar u Žepču na 
temu „Marketing”. Cilj 
ovog seminara bio je 
upoznati polaznike sa 
osnovama marketin-
ga, uputiti ih da shvate 
tržišnu klimu, razviju marketinšku strategiju, 
upoznaju se s tim kako im marketing može 
pomoći da dosegnu poslovne ciljeve te kako 
da prate učinkovitost svojih marketinških ak-
tivnosti.

Studijsko putovanje
Realizacija projekta uspješno je nastav-

ljena i ove godine, a među značajnijim dosa-
dašnjim aktivnostima svakako je i nedavno 
studijsko putovanje, odnosno posjeta Institutu 
CATAS u Italiji i tehnološkim parkovima u Lju-
bljani i Murskoj Soboti (Slovenija) i Zagrebu 
(Hrvatska). Putovanje, u kojem su učestvovali 
svi relevantni akteri realizacije projekta, imalo 
je za cilj upoznavanje sa metodama ispitivanja 
namještaja i drugih proizvoda od drveta, certi-
fikacijom proizvoda i njenim značajem u smi-
slu povećanja kvaliteta proizvoda i povećanju 
konkurentnosti na tržištu za što je pomenuti 
Institut vodeća institucija u Evropi. Drugi dio 
putovanja, posjeta tehnološkim parkovima u 
Hrvatskoj i Sloveniji omogućio je upoznavanje 
učesnika sa primjerima dobre prakse koji će 
onda biti primjenjeni u razvoju zeničkog tehno-
loškog parka. Kako bi u konačnici projekt </
MENTOR> bio što uspješniji učesnici su ve-

Potpisani protokoli o međusobnoj saradnji

Posjeta Sloveniji u okviru studijskog putovanja

Detalj sa seminara u Zavidovićima

liko interesovanje pokazali za učenje o poslo-
vanju inkubatora u tehnoparkovima i načinima 
subvencioniranja njihovog rada od strane dr-
žavnih institucija. U toku posjeta potpisana su 
i četiri protokola o budućoj međusobnoj su-
radnji. 

Ulazak u finalnu fazu -  
priprema laboratorije i  

instaliranje opreme
Kada je riječ o aktuelnom momemtu, u 

toku je uspostavljanje laboratorije za kontro-
lu kvaliteta namještaja i drveta, koja će biti 
prva akreditovana laboratorija ove namjene u 
BiH po normativima Evropske Unije. U okviru 
projektom definisanih aktivnosti, završena je 
nabavka najsavremenijih mašina i opreme za 
laboratoriju, što omogućava akreditaciju labo-
ratorije prema zahtjevima standarda EN ISO/
IEC 17025 u prvoj fazi za devet specifičnih 
normi/standarda za različite vrste statičkih, di-
namičkih i funkcionalnih ispitivanja proizvoda. 
Mašine i oprema su nabavljeni od dobavlja-
ča iz Njemačke – firma “Hegewald&Peschke 
GmbH“. Proces instaliranja i puštanja u probni 
rad laboratorijskih mašina je pratila i kontro-
lisala konsultantska firma Holz Consulting 
Kaupert GmbH iz Njemačke. Pored tehnič-
kog osposobljavanja, urađeno je i neophodno 
stručno osposobljavanje osoblja laboratorije 
kao i prilagođavanje samog prostora potreba-
ma buduće laboratorije. 

Budući tehnološki i  
inovacijski lider

Za Agenciju ZEDA ovaj projekt pred-
stavlja nastavak realizacije uspješnih 
projekata, kao što su Biznis inkubator i 
Centar savremenih tehnologija. Svi ti pro-
jekti su u funkciji uspostave instrumena-
ta ekonomskog razvoja u općini Zenica i 
značajan su kvalitativni iskorak podrške 

sektoru malih i srednjih preduzeća. Te-
chnoPark Zenica bi u budućnosti trebao 
izrasti u tehnološkog i inovacijskog lide-
ra na području Bosne i Hercegovine, pa 
i šire. 

Krajem novembra, kao rezime svih do-
sadašnjih aktivnosti, planirano je održavanje 
konferencije na temu „Drvoprerađivačka indu-
strija i proizvodnja namještaja u BiH - stanje i 
potrebe“.

Adaptacija prostora buduće laboratorije

Municipality Zenica
Founder of 

Techno Park

University Zenica
Co-Founder
Techno Park

Project Implementer Partner 
in the project

Co-financier of the 
project: Federal Ministry 

of Development, 
Entrepreneurship and 

Crafts

Co-financier of the 
project: Government of 
Zenica - Doboj Canton

Funded by the European 
Union

PROJECT   </MENTOR>
„Ova publikacija je urađena uz pomoć Evropske unije. Sadržaj ove publikacije je isključiva odgovornost 

Agencije za ekonomski razvoj ZEDA Zenica  i ni u kom slučaju ne predstavlja stanovišta  Evropske Unije.“

Instaliranje i testiranje opreme u laboratoriji

Rijeka Sava, najduža pritoka Dunava i 
najduža Evropska rijeka koja direktno ne 
utječe u more, duga je 940 km. Nastaje 

na izvorištu kod Bohinja u Sloveniji spajanjem 
Save Dolinke, koja izvire u dolini između Triglava 
i slovensko-austrijske granice kod Kranjske Gore 
na 833 m visine, te Save Bohinjke koja istječe 
iz Bohinjskog jezera kod sela Ribčev Laz blizu 
Lancova. Iz Slovenije prelazi u  Hrvatsku, teče 
kroz Zagreb  i Sisak, a nakon toga čini granicu 
između Bosne i Hercegovine  i Hrvatske, zatim 
malim dijelom ulazi u Bosnu i Hercegovinu, pa 
onda čini jednim dijelom granicu između BiH i 
Srbije, da bi na kraju put nastavila u Srbiji, gdje 
se u Beogradu ulijeva u Dunav. Rijeka Sava po-
vezuje tri glavna grada: Ljubljanu u Sloveniji, Za-
greb u Hrvatskoj i Beograd u Srbiji, a glavni grad 
naše zemlje, Sarajevo, također priprada slivu ove 
rijeke, čija je ukupna površina 97.713 km².

Sava i njene pritoke u BiH
Rijeka Sava u Bosnu i Hercegovinu ulazi 

kod Jasenovca na nadmorskoj visini od 94 m, 
a napušta našu zemlju kod Bosanske Rače, pa 
tako kroz našu zemlju teče u dužini od 331 km. 
Njene pritoke su: Una sa Sanom, Vrbas, Ukri-
na, Bosna, Tolisa, Tinja, Brka, Lukovac i Drina. 

Bosna

Ukrina

Drina

Vrbas

U našoj zemlji postoji duga, stoljetna tradicija 
postojanja državnih organa i organizacija formi-
ranih i zaduženih za potrebe brige o vodama.In-
stitucinalno je sve započelo u vrijeme vladavine 
Austro-ugarske monarhije na ovim prostorima, 
a početkom devedesetih godina prošlog stolje-
ća vodoprivreda u BiH doživjela je puni zamah, 
pa tako danas za područje Federacije BiH koja 
pripada Crnomorskog slivu je nadležna Agencija 
za vodno područje rijeke Save u Sarajevu. 

U svrhu implementacije Okvirnog spora-
zuma o slivu rijeke Save osnovana je Među-
narodna komisija za sliv rijeke Save, sa sjedi-
štem u Zagrebu. Čine je po dva predstavnika 
svake Strane potpisnice iz Slovenije, Hrvatske, 
Srbije i Bosne i Hercegovine.

Dan rijeke Save

Međunarodna komisija ima za zadatak reali-
zaciju međusobno dogovorenih ciljeva, a to su:
-	 uspostava međunarodnog režima plovid-

be na rijeci Savi i njenim pritokama;
-	 uspostava održivog upravljanja vodama;
-	 poduzimanje mjera za sprječavanje ili 

ograničavanje opasnosti, kao što su po-
plave, opasnosti od leda, suše i incide-
nata koji obuhvataju supstance štetne po 
vodu, kao i reduciranje ili eliminiranje nji-
hovih nepovoljnih posljedica.

Dan rijeke Save
Kako je jedan od glavnih ciljeva Okvirnog 

sporazuma uspostava održivog upravljanja vo-
dama u slivu rijeke Save, na prvom sastanku 
zemalja potpisnica, održanom u Zagrebu 2007.
godine, predstavnici Slovenije, Hrvatske, Bo-
sne i Hercegovine i Srbije su odlučili da prvi juni 
bude službeno proglašen Danom rijeke Save.

Tako se već petu godinu u ove četiri zemlje 
nizom aktivnosti i projekata koje za cilj imaju 
zaštitu sliva, promoviranje značaja rijeke Save 
za sve zemlje u slivu, te njenih ekoloških vri-
jednosti i socio-ekonomskih potencijala.

Ovogodišnju promociju i proslavu Dana 
rijeke Save obilježili su, između ostalog, 

“SAVA RIVER WATERSHED 
AGENCY” SARAJEVO

“AGENCIJA ZA VODNO PODRUČJE 
RIJEKE SAVE” SARAJEVO

Sarajevo, ul. Grbavička 4/3 
Telefon:		  + 387 33 56 54 00 
Fax: 		  + 387 33 56 54 23 
Zenica, Londža 128 b
Telefon:		  + 387 32 441 280
Fax:		  + 387 32 441 282
E-mail: 	 info@voda.ba, jvp@bih.net.ba 

i kongres „Ruralni turizam kao pokretač 
održivog razvoja“ u Osijeku, Međunarodni 
skup „Izazovi privrednog razvoja - inova-
tivnost u slivu Save” u Ljubljani, Treća me-
đunarodna konferencija „Geosciences and 
Environment“ u Beogradu, kao i radionice, 
svečanosti i izložbe u sve četiri zemlje pot-
pisnice. U Bosni i Hercegovini je upriličena 
izložba fotografija sa foto-konkursa Savske 
komisije „Rijeka Sava – priroda, ljudi i kul-
tura“, koja je planirano da traje do 19.06., 
te rafting Eko regata Gornji Vakuf/Uskoplje, 
Bugojno, Donji Vakuf, Jajce, Banja Luka, 
Laktaši na rijeci Vrbasu. 

Ovim povodom, Savska komisija je u Parku 
prirode „Lonjsko polje“ u Krapju (Hrvatska), 
organizirala i održala radionicu pod nazivom 
“Parlament mladih sa sliva rijeke Save”. Par-
lament mladih je koristio kao platforma koja 
je okupila preko 50 učenika srednjih škola iz 
Slovenije, Hrvatske, Bosne i Hercegovine i 
Srbije. Učesnici se imali priliku upoznati se 
sa integralnim planiranjem, uređenjem, ko-

rištenjem i zaštitom vodnih resursa na nivou 
slivnog podrucja rijeke Save, te raspravljati na 
temu definiranja i uspostavljanja  prioriteta u 
pogledu korištenja i zaštite vodnih resursa u 
slivu Save.

Projekat ‘’Lijepa naša Sava’’ odigrao je ve-
liku ulogu u podizanju svijesti o važnosti voda 
i vodnog bogatstva. Osnovna karakteristika 
ovog projekta je poticanje ekonomskog rasta 

uz rijeku Savu, te sve veće uključivanje lokal-
nih zajednica u sam projekat sa akcentom na 
društveno odgovorno ponašanje. Ovogodišnji 
program je započeo na sami Dan rijeke Save, 
1. juna, sa radom se nastavilo i narednog 
dana, a učesnici su kroz raspravu i radioni-
ce dobili priliku da donošenjem Deklaracije 
mladih savskog sliva, njihova vizija mogućih 
rješenja bude predstavljena i sagledana. 

Zelena akcija Zagreb, Centar za razvoj i podršku Tuzla, Zeleni san Vinkovci i Ekološka 
koalicija unskog sliva Bihać/Prijedor, kroz projekat „Uspješno sudjelovanje javnosti 
u upravljanju slivom rijeke Save“ proveli su kampanju o značaju vodnih resursa, 
pravima i obavezama vlasti, lokalne zajednice i građana, a sve uz financijsku podršku 
Europske unije kroz Instrument pretpristupne pomoći - program prekogranične su-
radnje Hrvatska - Bosna i Hercegovina. Iz Zelene akcije ove godine su u povodu Dana 
rijeke Save skrenuli pažnju na važnost očuvanja voda i na neophodnu kontinuiranu i 
ujedninjenu borbu protiv zagađenja voda sliva rijeke Save.

Književnik Enver Čolaković je 
rođen 27. maja 1913.  Tog dana 
Osnovna škola „Enver Čolaković“ 
u Janjićima, koja nosi njegovo 
ime, obilježila je svoj 53. Dan ško-
le. Tim povodom upriličen je niz 
aktivnosti kao što su smotra po-
stignutog u ovoj školskoj godini, 
ali i ujedno pogled u budućnost 
škole. Na dan obilježavanja ro-
đendana škole, učenici i gosti su 
već u osam sati mogli pogledati 
izložbu radova tehničke, kreativne, 
literarne, novinarske i drugih škol-
skih sekcija. Uslijedila su završna 

Dan  škole „Enver Čolaković“ Janjići

sportska takmičenja, a vrhunac 
proslave Dana škole je bio sveča-

ni program organiziran 
u ovo ime. Svečanost 
je započela izvedbom 
himne i recitacijom sti-
hova Envera Čolakovića 
„Bosni“. Učenice Nura 
Durmo i Ajla Husein-
spahić su svojom inter-
pretacijom ovih stihova 
uvele prisutne u školsku 
svečanost, nakon čega 
je uslijedilo obraćanje 
direktora, gospodina El-
vira Ibrahimagića.

U svom 
obraćanju, di-
rektor škole 
je predstavio 
ovu odgoj-
no-obrazovnu 
ustanovu koja 
broji 393 uče-
nika sa dvi-
je područne 
škole: „Gnusi“ 
i „Lašva“. Po-
sebno je ista-
knuo činjenicu da su uvođenjem 
centralnog grijanja stvoreni bo-
lji uslovi u kojima će se djeca 

prijatnije osjećati u 
svojoj školi. Ista-
knuo je da su uče-
nici uzeli učešća na 
svim spor tskim, kul-
turnim, ekološkim i 
drugim manifestaci-
jama na nivou opći-
ne i šire, te da je TV 
Zenica snimila dvije 
emisije „Odlikaši“ i 
„EKO KVIZ“ posve-
ćene školi. “Impe-
rativi koji stoje pred 
nama su renoviranje 

krovne konstrukcije i stolarije, 
a posebno prozora škole.”, za-
ključio je direktor Ibrahimagić, 
zahvalivši se gostima i rodite-
ljima na podršci koju su pružili 
svojim prisustvom.

U nastavku programa, u ko-
jem su glavnu ulogu imali uče-
nici, nizali su se nastupi hora, 
dramske i recitatorske sekcije, 
ritmika, ples i pjesma, pa je tako  
prepuna sportska sala škole pre-
tvorena u gledalište i pozornicu 
koju je krasila kulisa sa oslikanim 
motivima Janjića, koju su osmi-
slili i kreirali nastavnik Amar Po-
robić, akademski slikar, i članovi 
likovne sekcije. 

Igrokaz u kojem su nam učenici IVb i Vb pokazali 
kako to izgleda đačka ljubav

Učenik Ic PŠ Gnusi u 
sjajnoj izvedbi pjesme 
Mali kauboj sam ja

Učenici II a i III c su nas upoznali šta se to uči u školi...slova, brojevi, 
drugarstvo...

Stihove Envera Čolakovića Ðerzelez 
Ale recitovali su nam učenici Vc

Sve je razveselio Ples leptirića u izvedbi 
učenica IIIb

Učenički radovi  na izložbi koja je prethodila svečanoj 
priredbi

Obraćanje direktora Ibrahimagića Školski hor i solisti, uz pjesmu Stoljeće ljubavi

Uz pjesmu Dabogda, članovi folklorne 
sekcije su svojom igrom oduševili prisutne

Milijuni ljudi širom svijeta imaju problema s lošom cirkulacijom. 
Većina ljudi ignoriše problem i olako ga shvaća, a to  može dovesti do 
ozbiljnih zdrastvenih problema. Poremećaji cirkulacije povezani su sa 
suženjem krvnih sudova. Zbog suženja krvnih žila, koje je posljedica 
prekomjernih masnoća iz krvi, dolazi do smanjenja protoka krvi 
koja sobom nosi kisik i hranjive tvari neophodne za normalno 
funkcionisanje svih tkiva u organizmu.

Simptomi loše cirkulacije
Često se kod starijih, a ponekad i kod mlađih osoba javlja 

problem koji se opisuje izrazom “slaba cirkulacija”. Očituje 
se glavoboljom, trncima i hladnoćom u udovima te grčevi-
ma u mišićima nogu, naročito noću za vrijeme spavanja, 
ponekad i promjenama na koži- postaje blijeda, češće 
su ozljede kože, infekcije koje ne prolaze. 

Praktični savjeti
Masaža: Jedan od najboljih trikova za momentalno 

poboljšanje cirkulacije jeste svakodnevno naizmjenično tuširanje 
toplom i hladnom vodom: usmjerite mlaz tuša prema nogama i 
polako podižite od gležnja prema bedrima, izmjenjujući hladnu i 
toplu vodu. Masaža treba trajati nekoliko minuta. S obzirom da 
je masaža pasivna gimnastika krvnih žila, smatra se idealnim 
rješenjem za poticanje cirkulacije. 

Hodanje: Hodajte najmanje pola sata dnevno, na taj 
način može se spriječiti nastanak novih tegoba. Tokom 

Poremećaj cirkulacije
hodanja ili penjanja stepenicama mišićne kontrakcije djeluju po-
put blagotvorne masaže koja olakšava povratni tok krvi prema 
srcu. Za cirkulaciju su korisni i vožnja bicikla ili trčanje jer jačaju 

mišiće listova, olakšavajući povratni tok krvi. Treba  izbje-
gavati hlače (odnosno suknje) koje stežu struk, čarape i 
rublje koji stežu prepone i ostavljaju trag na koži. Uska 
odjeća otežava venski povratak krvi. To osim za odjeću, 
vrijedi i za donje rublje, kao i za uske čizme. Osim što 
otežavaju povratak krvi, onemogućavaju i normalne kon-
trakcije mišića.

Ishrana: Hranite se zdravije. Više manjih obroka, više 
povrća, izbacite fast food, smanjite unos masnoća. Ma-

nje masnoća u krvi znači i manje nakupljanja na krvnim 
stijenkama i lakši protok krvi. Povećanje unosa vlakana 

će pomoći eliminiranju masti iz organizma, te isto tako 
pomoći poboljšanju cirkulacije. 

Prestanak pušenja: Za pušenje se zna da pospješuje nakuplja-
nje holesterola u krvnožilnom sistemu, ali i da oštećuje unutarnji 
sloj arterija-čija je funkcija stezanje i opuštanje u svrhu regulacije 
protoka krvi.

Biljni dodaci: Po svim apotekama postoje prirodni biljni dodaci 
prehrani koji poboljšavju cirkulaciju. Bilo u obliku čaja, biljnih kapi ili 
tableta, dodajte ih u prehranu. Korisne biljke su: ružmarin, kopriva, 
imela, ginko biloba.

U Žepču Izložba 
pasa svih pasmina

U organizaciji Kinološkog sa-
veza Herceg-Bosne i Kinološkog 
kluba “Tornjak” Žepče, u subotu 
9. 06. 2012. godine na terenima 
KŠC „Don Bosco“ u Žepču, bit će 
održana Državna izložba pasa svih 
pasmina.

Program:
Ulazak izlagača: 	 8,00- 9,30
Otvaranje izložbe: 	9,30
Ocjenjivanje pasa: 	10,00- 13,00
Izbor pobjednika: 	 od 13,00
Zatvaranje izložbe: 	14 ,00
 

 Pozivaju se svi 
zainteresirani da posjete 

ovu izložbu.

U okviru manifestacije „Dani MZ Željezno 
Polje“ obilježen je Dan Osnovne škole „Ab-
dulvehab Ilhamija“ Željezno polje. Povodom 
proslave 66. rođendana, učenici i nastavnici 
su pripremili bogat kulturno-zabavni pro-
gram. Svečanosti su prisustvovali i pred-
sjednik Općinskog vijeća Žepče, Muhamed 
Jusufović kao i općinski vijećnici, direktori 
drugih osnovnih škola sa područja općine 
Žepče, glavni imam Medžlisa islamske za-
jednice Žepče, te mnogobrojni gosti, roditelji 
i učenici. Na početku svečanosti, prigodnim 
riječima prisutne goste pozdravili su Suvad 
Hadžić, direktor O.Š. “Abdulvehab Ilhamija” 
Željezno Polje i pomoćnik načelnika za opću 
upravu i društvene djelatnosti općine Žepče 
Ilija Barešić. Direktor Hadžić je posebno za-
dovoljan tiskanjem devetog broja školskog 
lista “Ilhamija”, kao i dobrim rezultatima 
koje su učenici postigli kroz proteklu školsku 
godinu. Oni koji su pokazali najveće znanje 
i sposobnosti u sportskim aktivnostima u 
ovoj školskoj godini nagrađeni su prigodnim 
nagradama, a posebno priznanje i nagradu 
dobio je učenik generacije Harun Efendić. 

Dan O.Š. “Abdulvehab 
Ilhamija” Željezno Polje

U velikoj Sali doma kulture Matuzići, Do-
boj Jug održano je predavanje na temu raka 
dojke. Edukaciju o, nažalost, sve prisutnijem 
i češćem problemu kod žena omogućilo je 
Udruženje žena “Majka“ Doboj Jug uz pomoć 
općinskog načelnika Džavida Aličića. Važno je 
istaći da se sa svakom godinom povećava broj 
učesnica u ovoj edukaciji, što je od izuzetnog 
značaja jer je za smanjenje broja slučajeva sa 
smrtnih ishodom i uspješnost liječenja ove 
bolesti najvažniji faktor samopregled i rano 
otkrivanje. Ove godine, predavač je bio Načel-
nik službe za bolesti dojke Kantonalne bolnice 
Zenica, prim.dr.Harun Drljević, a predavanje se 
završilo druženjem uz pjesmu, igru i rastereće-
nje od nerijetko teške svakodnevnice.

Predavanje na 
temu raka dojke

Ermin Delić, 15-godišnji mladi džudista iz 
Kaknja će biti dio reprezentacije naše zemlje u 
džudou koja će nastupati na kadetskom Evrop-
skom prvenstvu u džudou koje će se održati 
22.juna u Baru, Crna Gora. Kada je u pitanju 
kakanjski džudo, ovo je svakako najveći uspjeh 
do sada u historiji grada, a talentovani dječak 
kojem predviđaju svijetlu sportsku karijeru ima 
priliku da se predstavi u lijepom svjetlu na sku-
pu najboljih mladih džudista – pionira Starog 
kontinenta. Delić je član JK Kakanj od njegovog 
osnivanja, 2005.godine. Do sada je Delić na bh. 
i međunaronim takmičenjima osvojio više od 
stotinu medalja. „Naš najbolji takmičar Ermin 
Delić ove godine je postao federalni prvak i dru-
goplasirani na državnom prvenstvu. Odlukom 
Džudo saveza BiH je odlučeno da Ermin pred-
stavlja našu zemlju na EP u džudou i očekujemo 
da će napraviti još veći iskorak“, kaže Sedmedin 
Amidžić koji zajedno sa Zikretom Hasanicom 
čini trenerski tandem zaslužan za ovaj rezultat. 

Uspjeh mladog 
kakanjskog džudiste

Nekoliko hiljada 
gledalaca na atletskom 
stadionu na Kambe-
rovića polju uživalo je 
u još jednom vrhun-
skom spektaklu kralji-
ce sportova, uz obilje 
izvrsnih rezultata koje 
su ostvarili takmičari 
iz deset evropskih dr-
žava. Blistali su zenič-
ki atletičari, prije svih 
Dejan Mileusnić koji 
je oborio sopstveni 
seniorski rekord BiH 
u bacanju koplja. Hicem od 77,45 
metara za 29 centimetara nadma-
šio je svoj rezultat koji je ostvario 
u Splitu prije desetak dana. Tako se 
još približio ispunjavanju olimpijske 
norme koja iznosi 79,50 metara. 
Rekordno je bacao i zenički bacač 
kugle Mesud Pezer koji je hicem od 
19,62 metara postavio novi najbolji 
rezultat BiH u juniorskoj konkuren-
ciji, što je treći evropski rezultat sezone u ovoj 
disciplini. Treba istaći da su bacačke discipline 
bile i najatraktivniji dio programa. Pobjednik u 
bacanju kugle bio je hrvatski olimpijac Nedžad 
Mulabegović (19,69), što je za jedanaest cen-
timetara bolji rezultat od ostvarenja najboljeg 

Rekordi Mileusnića i Pezera
Treći međunarodni atletski miting Zenica 2012

bh. atletičara Hamze Alića. Među 
pobjednicima je bio još jedan ze-
nički atletičar, Amel Tuka koji je do-
minirao na 800 metara(1:51,85), a 
još jednom je oduševila i mlada 
visašica Lamija Pašalić rekordnim 
skokom od 168 centimetara. Naj-
vrjedniji rezultat mitinga vlasništvo 
je crnogorskog bacača diska Dani-
jela Furtule (63,15). Odlična ostva-

renja imali su i srpska srednjeprugašica Amela 
Terzić na 1500 metara, nekadašnja juniorska 
prvakinja svijeta u bacanju kladiva, Slovenka 
Barbara Špiler (67,01), hrvatska sprinterka 
Sandra Parlov na 100 metara (12,03) i srpska 
bacačica diska Dragana Tomašević (57,92).

Karatisti zeničkog Inter-
nacionala imali su uspješan 
nastup na “7. Konjic Open 
2012”, međunarodnom ka-
rate turniru za djecu, kadete, 
juniore i seniore, na kojem je 
nastupilo 325 takmičara iz 29 
klubova. KK Internacional je 
nastupio sa 14 takmičara koji 
su osvojili ukupno 13 medalja 
i to četiri zlatne, tri srebrene i 
šest bronzanih. Na ovogodiš-
njem Konjic Open-u učestvovalo 
je 325 takmičara iz 29 klubova. 
Zlatne medalje su osvojili: Emina 
Pašanbegović (kate), Amina Bečić 
(borbe), Amna Fetić (borbe) i Kata 
tim (Esma Jašarević, Lejla Begić, 
Jasmina Bajrić), srebrene medalje 

KK Internacional

Ibrahim Šehić (kate), Muharem 
Keleštura (kate) i Esma Jašarević 
(kate), te bronzane Semina Ke-
leštura (kate), Minela Kovačević 
(kate), Emina Šaćirbegović (kate), 
Sanin Orlić (kate), Lejla Begić 
(kate) i Jasmina Bajrić (kate). 

Mlada zenička 
atletičarka, skaka-
čica uvis, osvojila 
je zlatnu medalju na 
17. memorijalu “Yil-
maz Sazak”, među-
narodnom atletskom 
mitingu u kalendaru 
IAAF-a koji je održan 
u Istanbulu. Lamija, 
koju je na ovo takmi-
čenje vodio njen tre-
ner, inače nekadašnji 
olimpijac i jedan od 
najboljih atletičara BiH u istoriji, 
Elvir Krehmić, na takmičenju na 

Državni rekord Lamije Pašalić
kojem je nastupilo 
815 atletičara iz 20 
zemalja, iza sebe je 
ostavila dvije turske 
atletičarke koje su 
preskočile po 153 
cm, koje su po dvi-
je godine starije od 
nje, te je sa presko-
čenih 162 cm bila 
najbolja u kategoriji 
pionirki (juniorke 
do 15 godina), po-
stavivši ujedno svoj 

lični, klupski, ali i državni rekord 
za pionire.

Od svog samog 
osnivanja 2009.godi-
ne, tridesetak članova 
KK“Fightery“Doboj 
Jug  na raznim ta-
kmičenjima u zemlji 
i inostranstvu osvojili 
su nevjerovatnih 117 
medalja, a od toga su 
32 zlatne, 38 srebre-
nih i 47 bronzanih, 
rekao nam je Sabahudin Delić, je-
dan od trenera ovog kluba. “Dra-
go mi je vidjeti što vas ima svih 
kategorija,od  pionira do izuzetnih 
seniora u obje konkurencije. Oko 
četiristotine mališana je uključeno 
u razne sportove i to treba po-
zdraviti. Dobri sportisti su dobri 

Karate klub “Fightery“

ljudi sa  visokomoralnim kriteriju-
mima“, kazao je načelnik općine 
Doboj Jug Džavid Aličić, koji je 
prisustvovao treningu KK “Figh-
tery“. Nakon treninga općinskom 
načelniku je uprava kluba uručila 
knjigu o karateu i Zahvalnicu za 
dosadašnju pomoć i podršku. 

Mladi teniseri zeničkog Euro-
neca zabilježili su dobre rezulta-
te na trurniru u Kaknju gdje su 
nastupali igrači starosti do de-
set godina. Amar Delić zauzeo je 
treće mjesto (polufinalista), Je-
nifer Naimarević je igrala četvr t-
finale, a Ida Lukačević i Amina 
Hercegovac su takođe završili 
među osam najboljih. Ena Beća 
je bila prva, a Adna Husić druga 
na utješnom turniru. “Na turniru 
je ukupno nastupilo 20 dječaka 
i 18 djevojčica. Navedena eki-
pa će se naredne dvije sedmice 
pripremati za turnir u Zenici u 

Uspješan nastup Euroneca

istoj kategoriji i dati sve od sebe 
da napravi još bolje rezultate za 
naš klub a samim tim i za naš 
grad Zenicu”, kaže Harisa Delić, 
trener Teniskog kluba “Euronec” 
Zenica. 

APEL ZA POMOĆ

Pomozimo 23 – godišnjem Zeničaninu 
Mevludinu Smriko, oboljelom od Lymphoma 

lymphoblasticum pre T-leucosis zbog čega mu 
je potrebna TRANSPLATACIJA KOŠTANE 
SRŽI kao jedini način liječenja i preživljavanja.

